
2 de cada 5 asalariadas temos contratos de traballo 
que duran un mes ou menos. 3 de cada 4 contratos 
parciais son cubertos por mulleres. A actual situación 
económica atenta de maneira directa contra a nosa 
autonomía e nos condena á precariedade e a insegu-
ridade. Á escaseza de medios económicos hai que su-
marlle todo o traballo non remunerado que asumimos 
froito da política de recortes. Case o 30% de mulleres 
gañamos menos de 1.000€ ao mes e ao xubilarnos 
precariedade e pobreza seguen aí cunha pensión media 
de 725€ ao mes. A obriga en exclusiva do coidado de 
fillos, maiores, familiares, fogar, consumo, etc. convér-
tenos ás mulleres en asalariadas e traballadoras sobre 
explotadas.

Alugar un piso converteuse nunha misión imposible, 
sobre todo nas grandes cidades, e isto non pasa por-
que si. Os grandes fondos de investimento son os que 
regulan o mercado do aluguer, porque contan cunha 
lexislación que está do seu lado. A través das Socimis, 
que non pagan impostos, os “fondos voitre” están a 
apropiarse dunha gran parte do parque de vivenda e 
os e as inquilinas somos cada vez máis vulnerábeis. 
Ademais, os alugueres non deixan de subir inchados 
polos pisos turísticos e empresas como Airbnb.

É urxente que nos organicemos para dicir basta. É hora 
de que todas aquelas persoas que non podemos acce-
der a unha casa, que temos que amorearnos en pisos 
diminutos para poder pagar o aluguer, que non che-
gamos a final de mes polo pago de subministracións 
(auga, luz, etc.) esixamos unha vivenda digna. Necesi-
tamos un movemento de vivenda amplo e forte para 
dicir: Non nos imos, quedamos!

A PRECARIEDADE TEN ROS-
TRO DE MULLER

VECIÑA, ESPERTA, DESAFIÚ-
ZAN NA TÚA PORTA!

A ÚNICA MINORÍA PERIGOSA SON 
OS RICOS
Desde hai varios anos, vivimos unha situación que se denominou 
coma “crise”. Ás veces, de tanto escoitar unha palabra, a acabamos 
repetindo e asumindo sen pensar ben que significa.
“Crise” ten un significado concreto. 
Significou que millóns de persoas vi-
vamos condenadas ao paro. Millóns 
de persoas que cada vez temos que 
traballar máis por menos cartos. 
Son alugueres cada vez máis eleva-
dos. Son os servizos públicos máis 
colapsados: aulas con máis alum-
nado, médicos coas súas consultas 
cada vez máis saturadas, un trans-
porte público cada vez máis caro e 
menos eficiente. Son pensións 
de miseria para os que tiveron 
unha vida de esforzo.

Somos as mulleres que cada 
vez sufrimos máis para soster 
a economía. Somos as persoas 
migrantes perseguidas simple-
mente por ser pobres. Esa é, no 
concreto, a crise para o 80% da 
poboación. É a clase traballado-
ra a que sufrimos a crise.

Sen embargo, hai moitos aos 
que non lles foi mal. Seguiron fa-
cendo negocios e gañando cartos. 
Aos banqueiros, aos executivos, ás 
grandes empresas, foilles moi ben. 
Aproveitáronse da situación para 
saquear os servizos públicos, para 
baixar os salarios, para especular 
coa vivenda. Impoñen un réxime 
de terror nos centros de traballo: a 
quen protesta e se organiza, o bo-
tan á rúa. Aínda por enriba, agora 
queren enfrontarnos entre nós, nos 
nosos barrios e cidades, nos lugares 
que queremos tanto: queren dividir-

nos cando son eles os que nos fan a 
vida difícil a todos.

Non podemos permitir que esta si-
tuación se normalice. A sociedade 
crea riqueza; somos os traballado-
res e as traballadoras as que xe-
ramos riqueza. Moitas veces nin se 
nos paga un salario, como no caso 
das mulleres. Pero sen todo ese es-
forzo, a sociedade  colapsaría. 

Facernos preguntas obríganos a 
cambiar as cousas: É xusto que as 
grandes empresas e os seus execu-
tivos se estean embolsando millóns 
mentres máis do 50% da xente ten 
ingresos que van dos 0 aos 1200 
euros? É xusto que siga habendo 
millóns de pisos baleiros e sigan su-
bindo os alugueres e sigan desafiu-
zando ás familias? É evidente que 
non o é e non basta con lamentarse. 
Hai que actuar.

Hai moita xente que non se resigna 
e que dá exemplos de que si que se 

poden cambiar as cousas: o move-
mento feminista, a xente que loita 
polo dereito á vivenda, os sindica-
listas honestos que non se deixan 
seducir polos empresarios, os que 
están día a día nas asociacións de 
veciños, os pensionistas… e moitos 
máis.

Necesitamos un novo impulso e non 
resignarnos a unha situación que só 
favorece aos privilexiados. Recupe-

rar o orgullo de ser de barrio, 
de ser de clase traballadora, de 
ser feminista, de non permitir 
que destrúan o planeta: ser 
conscientes de que podemos 
cambiar as cousas. Sen con-
fiar en políticos, só nas nosas 
forzas. Loitando contra os ri-
cos para poñer toda a riqueza 
que xera a sociedade ao servizo 
de crear benestar. Sen medo 
ao conflito cos poderosos, sen 
medo a dicir a verdade. Orga-

nizados e fortes.

Neste xornal presentámosvos unha 
serie de datos e alternativas: mo-
tivos para loitar e alternativas de 
loita. É o momento de ir a por eles: 
a por esa minoría privilexiada e pe-
rigosa que nos está roubando o que 
é noso.

ESTÁ A PASAR...

É xusto que as grandes em-
presas e os seus executi-
vos se estean embolsando 

millóns mentres máis do 50% 
da xente ten ingresos que 
van dos 0 aos 1200 euros?

A NOSA PRECARIEDADE, OS SEUS BENEFICIOS

Chamamos pobreza enerxética á situación daquelas 
persoas cuxa situación de vulnerabilidade é tan grande 
que non poden custearse o prezo da luz e o gas e, por 
tanto, non poden quentar as súas casas, cociñar ou 
lavar. É unha forma máis mediante a cal as grandes 
empresas, apoiándose nos gobernos que lexislan ao 
seu favor, conseguen benefi cios á conta das familias 
traballadoras.

Sabemos que ademais é unha fuxida cara adiante na 
crise ecolóxica, porque as grandes eléctricas impoñen 
o uso de enerxías contaminantes por encima das reno-
vables para aumentar os seus ingresos. Cunha subida 
acumulada da luz dun 55% no últimos dez anos, a 
enerxía é cada vez máis un privilexio.

Quen creamos a riqueza día a 
día, quen facemos funcionar os 
servizos, quen nos encargamos 
dos coidados, quen producimos 
o que necesitamos somos os e 
as traballadoras. Con todo, día 
a día, séguesenos condenando 
ao paro (ou á chantaxe da pre-
cariedade ou o desemprego), á 
explotación, á precariedade, a 
encadear contratos temporais 
(o 93% dos contratos que se 
asinan son temporais), a hora-
rios imposibles e a salarios de 

miseria. Mentres, unha minoría 
benefíciase de nosa traballo. 
Así, as rendas do capital crecen 
o dobre que os nosos salarios. 
Necesitamos repartir o traballo, 
repartir a riqueza que xeramos 
e loitar colectivamente para 
saír dun modelo laboral que in-
crementa os benefi cios dos em-
presarios e a nós condúcenos á 
miseria e a perda de dereitos.

DESDE A “CRISE”...

LUZ E AUGA SUBIRON 
UN 66% O SEU CUSTO

LUZ, AUGA E CALEFACCIÓN: 
UN DEREITO E NON UN 
NEGOCIO.

Unha pantasma percorre, o mundo e os nosos barrios: 
o discurso do odio da extrema dereita racista e autori-
taria. Un discurso que busca nas persoas migrantes o 
“chibo expiatorio” para culpabilizalas da perda de de-
reitos. Este discurso aliméntase de mentiras, de bulos, 
de datos falsos para xerar alarmas que só buscan pro-
pagar o odio e dividirnos. Debemos organizarnos para 
combater este discurso e esas proclamas. Non hai que 
mirar ao lado para entender por que os nosos barrios 
degrádanse, por que temos cada vez menos dereitos 
laborais e sociais. Os responsables están arriba, nas 
elites, e non ao noso carón, entre a nosa xente. Teña-
mos a orixe que teñamos, nacesemos onde nacesemos, 
compartimos intereses e debemos compartir un futuro 
loitando conxuntamente polas nosas comunidades. E é 
que a única minoría perigosa son os os ricos, os privi-
lexiados, os empresarios que nos rouban dereitos e os 
políticos que lexislan para os de arriba.

FÓRA FASCISTAS DOS NOSOS 
BARRIOS

LEVÁRONSE A CABO 
MÁIS DE 700.000 

DESAFIUZAMENTOS

OS E AS 
TRABALLADORAS 
PERDERON 515 

EUROS DE PODER 
ADQUISITIVO

PÉRDESE O 80% DAS 
AXUDAS AO RESCATE 

BANCARIO, QUE 
SUPOÑEN 60.600 

MILLÓNS DE EUROS UN/HA MILEURISTA TARDARÍA 258 ANOS EN GAÑAR O 
SALARIO MEDIO DUN CONSELLEIRO EXECUTIVO DO IBEX.

Os conselleiros executivos cobran de media 3’1 millóns de euros. O salario 
medio dun presidente do IBEX foi de 4’9 millóns de euros.

1%

O 1% DA POBOACIÓN 
CONCENTRA 1 DE CADA 
4 EUROS DA RIQUEZA DO 
ESTADO

99%



Así tratan de dobregarnos, de derrotarnos an-
tes incluso de dar as batallas necesarias para 
arrebatarlles o que é noso, da xente traballado-
ra. E é que aos ricos, a esa clase que conserva o 
poder para asegurar os seus propios intereses, 
o que máis lles bene-
ficia é a nosa inacti-
vidade, a nosa des-
organización, a nosa 
desmovilización. Por-
que saben que cando 
nos xuntamos, cando 
nos organizamos po-
los nosos dereitos, os 
seus privilexios están 
en perigo. E é que os 
nosos dereitos son sempre a conquista gaña-
da no conflito, na pelexa contra unha mino-
ría que se agarra aos seus privilexios.

Durante estes anos de crises quixéronnos facer 
crer que había que repartir as consecuencias 
dunha crise que, ao final, só caeu sobre as 
costas de quen menos temos. Pero é posible 
empuxar noutra dirección. Unha dirección que 
sinale ás que se enriquecen co noso traballo e 
coa nosa precariedade e que, sobre todo, deixe 
claro que o problema non é a falta de recursos: 

o problema é que a riqueza está concentrada 
en moi poucas mans. Trátase, nin máis nin 
menos, de facer posible a necesaria revolución 
para a maioría da xente. E facelo construín-
do as nosas comunidades, de forma solidaria 

e desde o apoio mutuo, 
nos barrios, pobos e ci-
dades, nos fogares e 
nos centros de traballo. 
Ninguén o vai a facer 
por nós, pero nós somos 
moitos máis.

É urxente pór a econo-
mía ao servizo de quen 
a facemos funcionar e 
facelo de forma demo-

crática, sustentánel e feminista. E é que non 
hai posibilidade de exercer a soberanía popular 
e asegurar os bens e servizos básicos para a 
maioría social sen o control público nos sec-
tores estratéxicos da economía: telecomunica-
cións, enerxía, alimentación, transporte, sani-
dade, farmacéutico, educación e, desde logo, o 
sector financeiro. Por iso fronte ás políticas de 
quen queren consolidar os seus privilexios em-
pobrecéndonos, cremos que hai que apoiar e 
defender outras políticas:

ORGANICÉMONOS

Creación dunha banca pública con xestión 
democrática baixo control social efectivo 
e con capacidade de establecer de forma 
maioritaria e determinante a orientación 
financeira. Unha banca pública que facilite a 
realización dos plans públicos en investimento 
e gasto, garantindo tamén o financiamento dos 
fogares, autónomos e das pequenas empresas 
sen especular cos intereses. 

Nacionalización do sector enerxético 
para facer fronte aos oligopolios que producen 
beneficios para uns poucos e condénannos a 
non poder pagar a luz, o gas, a calefacción, 
a auga. O custo destes servizos debe está 
sempre vinculado aos ingresos, para que sexan 
un dereito para todo o mundo. Os beneficios 
destas empresas deben utilizarse para mellorar 
os servizos sociais e garantir a transición a un 
modelo ecolóxico.

Impulso dunha nova lexislación laboral que 
asegure o aumento dos salarios, os dereitos das 
e os traballadores e a acción sindical colectiva 
nas empresas. Derrogación das reformas 
laborais implantadas desde o estalido da 
crise. Prohibición dos despedimentos en 
empresas con beneficios. Establecemento de 
mecanismos para combater a precarización 
do emprego, aumentando os inspectores de 
traballo. Eliminación das Empresas de Traballo 
Temporal, fomentando o establecemento de 
bolsas de traballo controladas polos propios 
empregados.

Loitamos por lograr uns servizos públicos 
universais e de calidade (sanidade, educación, 
dependencia e transporte).

Dereito a gozar dunha pensión pública de 
calidade e que garanta unha vida decente tras 
a xubilación. Derrogación da última reforma 
das pensións e prohibición da privatización ou 
recortes do sistema público de pensións.

Redución da xornada laboral a 35 horas 
semanais e da idade de xubilación a 60 
anos, como mecanismos para redistribuír 
equitativamente o traballo e a riqueza.

En materia de ingresos hai que loitar 
polo incremento substantivo do salario 
mínimo interprofesional a 1200 euros e 
establecemento dun salario máximo vinculado 
proporcionalmente ao salario mínimo 
interprofesional.

Derrogación do artigo 135 da Constitución 
española co obxectivo de garantir os dereitos 
sociais fronte aos intereses dos acredores e os 
tenedores da débeda.

Política fiscal xusta orientada á distribución 
da riqueza e ao servizo dun novo modelo de 
desenvolvemento: recuperación do Imposto 
de Patrimonio, supresión de mecanismos de 
elusión fiscal como as SICAV, eliminación dos 
privilexios fiscais do capital financeiro, fortes 
impostos á banca e eliminación dos paraísos 
fiscais.

Moratoria en execución de 
desafiuzamentos e prohibición de vendas de 
vivenda a fondos voitre, creación dun parque 
de vivenda social, control público dos prezos 
do aluguer, vinculando o aluguer aos ingresos, 
expropiación de vivendas baleiras para darlles 
uso social.

As elites, as que rouban o noso traballo, as que saquean os nosos dereitos, 
insisten en dicirnos que non hai alternativa posible.

Vivimos nunha sociedade onde as inxustizas, as opresións e as 
desigualdades convertéronse en normais. Explotación laboral, 
paro, pobreza, desafiuzamentos, machismo, racismo, destru-
ción ecolóxica do planeta, corrupción: non vivimos, nin moito 
menos, no mellor dos mundos posíbeis, senón que isto vai cada 
vez a peor, mentres os grandes medios de comunicación, os 
políticos e as clases privilexiadas téntannos convencer de que 
aquí non pasa nada.

Anticapitalistas é unha organización para as persoas que non 
agachan a cabeza e queren loitar por unha sociedade socialista 
e radicalmente democrática. Aspiramos a contribuír a unha re-
volución que invirta a orde que nos venden como natural, e que 
só benefician a unha minoría cada vez máis perigosa. Somos 
antifascistas, feministas e ecoloxistas. Só podemos cambiar 
as cousas se construirmos un poder social propio nos barrios e 
empresas desde a clase traballadora.

Súmaste?

E SE LLES EXPROPIAMOS E REPARTIMOS 
CON XUSTIZA O QUE NOS PERTENCE?

facebook
anticapitalistas

twitter
@anticapi

CONTRA OS RICOS E PODEROSOS,
HAI ALTERNATIVAS

o problema non é a falta 
de recursos: o problema 
é que a riqueza está 
concentrada en moi 

poucas mans

instagram
anticapi_org

telegram
anticapitalistasmov

contacto@anticapitalistas.org
www.anticapitalistas.org


